
కథారంభము.






వలనొప్పఁ జిదచిదీశ్వరయుక్త మగుచు 

నలచతుర్దశభువనాత్మకం బైన 

కమలజాండంబును గడచి యామీఁదఁ 

గమలతేజో వాయుగగనభూతాది 

తతమహదవ్యక్తతత్వరూపముల 

నతిశయం బొందుసప్తావరణముల 

డాసిన ప్రకృతిమండలమున కవల

భాసిల్లుచుం బరాత్పరవాస మగుచుఁ 

గుటిలతార్కికఘూకకుల[1]కర్క నేత్ర 

పటలంబునకుఁ జండభానుమండలము 

చతురాననేశవాసవముఖ్యులకును 

మతి నెన్నఁగా నవాఙ్మనసగోచరము 

ననయంబు హృతపునరావృత్తిపదము 

వినతాదితేయంబు వేదవేద్యంబు 

నంబుజోదరముకుందాహ్వయకార 

ణంబు విద్యానిధానంబు సేవ్యంబు 

నగుచుఁ బరవ్యోమ మని సంతతంబు 

నిగమముల్ పొగడ నెన్నిక కెక్కి తనరి





	↑ తర్క

